
COЦИАЛЬНО- ИСТОРИЧЕСКОЕ РАЗВИТИЕ ПРОФЕССИИ УЧИТЕЛЯ И ЕЁ МЕСТО В ОБЩЕСТВЕ

В данной статье освещается о профессии учителя, которая продолжается со времен создания человека и в связи с возникшими потребностями в воспитании. Профессия учителя, воспитателя считалось самой почётной и ответственной, трудной и тяжёлой профессией во всех социальных системах.

THE SOCIO - HISTORICAL DEVELOPMENT OF THE TEACHING PROFESSION AND ITS PLACE IN SOCIETY

This article covers the profession of teacher, which continues from the time of creation of the person and in connection with the arisen needs in education. The profession of teacher, educator was considered the most honorable and responsible, difficult and hard profession in all social systems.

Buyuk allomalarning ustoz odobi to’g’risidagi qarashlari, ularning hozirgi kundagi amaliy va nazariy ahamiyati o’z kuchini yo’qotmagan. Azal–azaldan Sharqda ilm ham, hunar ham e`zozlanib, ularning o’rgatuvchilariga cheksiz ehtiromlar bildirilgan, yaxshi hunar egallagan yosh qadrlanib, unga g`amho’rliklar qilingan. 
Buyuk allomalarimiz doimo kasbga ega bo`lishni, ilm olishni, savodli bo`lish kabilarni da`vat etib kelganlar. Xususan, Hadisu Sharifda quyidagilar ta`kidlangan:

· kasbning eng yaxshisi kishining o`z qo`li bilan bajarilgan ishi va halol mehnatidir;

· ilm o`rgatish xar bir musulmon uchun farzdir;

· bir soatgina ilm o`rganish bir kechalik ibodatdan yaxshidir;

· qaysi bir olimning ilmidan so`ralganda qizg`anib gapirib

bermasa, qiyomatda og`ziga o`tdan tizg`in solib qo`yiladi;

· avvalo olim bo`l! Ilmu ulamolarni sevuvchi bo`l;

· sadaqaning afzali musulmon kishining ilm o`rganib, so`ng 

boshqa musulmon birodarlariga xam o`rgatishidir.

Mashhur faylasuf va mutafakkir, qomisiy ilmlar bilimdoni Abu Nasr al - Farobiy ustoz - murabbiyga shunday talab qo`yadi:”Ustoz o`z shogirdlariga qattiq zulm ham, haddan tashqari ko`ngilchanglik ham qilmasligi lozim. Chunki, ortiq zulm shogirdda ustozga nisbatan nafrat uyg`otadi, bordiyu ustoz juda yumshoq bo`lsa, shogird uni mensimay qo`yadi va u beradigan bilimdan sovib ham qoladi. Ustozlarga o`quvchilarningfe`l atvoriga qarab tarbiya jarayonida quyidagi “qattiq” yoki “yumshoq” usullardan foydalanishni 

maslahat beradi:

1. Tarbiyalanuvchilar o`qish – o`rganishga moyil bo`lsa, ta`lim – tarbiya jarayonida yumshoq usul qo`laniladi.

2. Tarbiyalanuvchilar o`zboshimcha, itoasiz bo`lsa, qattiq usul (majbirlov) qo`laniladi. Yo o`qituvchining tarbiya usullarini hukumat (davlat) va shohlarning halqni tarbiyalashva boshqarishdagi usullariga o`hshatadi, ularni qiyoslaydi. Har ikkalasida ham yumshoqlik va majburlov zarurligini o`qtiradi. Farobiy, inson o`z ijtimoiy vazifasini bajarish uchun, birinchidan kundalik hayotida atrofdagilar bilan muloqatda bo`lishi zarurligini, ikkinchidan, u mehnat va kasb- hunar ko`nikmalarini, ahloqiy fazilatlarini hosil qilishi lozimligini ta`kidlab, shunday deydi:”Agar kasb-hunar fazilati tug`ma bo`lganida edi podsholar ham o`zlari istab va xarakat qilibemas, balki podsholik ularga faqat tabiiy ravishda muyassar bo`lgan, tabiat talab qilgan tabiiy bir majburiyat bo`lib qolar edi Kasb- hunar fazilati tug`ma bo`lmasa ekan, axloq –odob, rasm –rusum, kasb- hunar, odat va irodani hosil qilish uchun insondan zo`r qudrat talab qilinadi. Ta`lim degan so`z halqlar va shaharlar o`rtasida nazariy fazilatni birlashtir-ish, tarbiyasi esa shu xalqlar o`rtasidagi tug`ma fazilat va amaliy kasb- hunar fazilatlarini birlashtirish degan so`zdir”.

Buyuk alloma Ibn Sino o`quvchiga bilim berish ustozlarning mas`uliyati burchi ekanligini ta`kidlaydi. Ustozlarning qanday bo`lishi kerakligi xaqida fikr yuritar ekan, ularga shunday yo`l –yo`riqlar beradi:

· bolalar bilan muomilada bosiq va jiddiy bo`lish;

· bolalarga berlayotgan bilimlarning qanday o`zlashtirib olinayotganniga e`tibor berish:

· ta`limda turli metod va shakllardan foydalanish:

· bolalarni xotirasi, bilimlarning egallash qobiliyati, shahsiy xususiyatlarini bilish;

· berilayotgan bilimlarning eng muximini ajrata olish;

· bilimlarning bolalarga tushunarli , uning yoshi, aqliy darajasiga mos ravishda berish;

· har bir so`zning bolalar hisiyotini uyg`otish darajasida bo`lishga erishish.

Muslihiddin Sa`diy Sheroziy (Shayx Sa`diy) ta`lim –tarbiyada ustozlarning talabchanligi, bilim va tarbiya berishda qattiq qo`l bo`lishining tarafdori bo`ladi.U”Guliston” asarida yana ustoz odobiga oid quyidagi xikoyatni keltiradi:”Bir odam kurash san`atida zo`r mahorat qozondi, u360 hiylani bilar va har kuni bir hiylani ishlatib ko`rar edi. Shogirdlaridan biriga 359 xiylani o`rgatdi. Ammo, bir xiylani o`rgatmadi: ustozning hurmatini bilmagan shogird, ustozidan ham ustunligini aytib maqtanadi. Bu so`z podshoga yoqmaydi. Ularni kurash tushmoqlarini buyuradi. Ustoz oxirgi xiylasini ishlatib shogirdini yengadi. Ustoz hurmatini bilmagan shogird esa, xaloyiq va podshoning nafratiga uchraydi”.

Shuningdek, Sa`diy Sheroziy o’z davrining dono murabbiy shoiri va ulug’ ruhshunosi ham bo’lgan. Murabbiy –ruhshunos shoir bolalar tabiatini juda ham chuqur his qilgan holda, ularni yoshlikdan mehnat qilib, ilmu hunar o’rganishga undaydi. 

Shoir ilmu hunarni hamma narsadan yuqori qo’yar ekan, “Guliston” asarining “Tarbiya ta`siri” deb nomlangan yettinchi bobida quyidagi hikoyani keltiradi:”Bir hakim o’g’illarig’a mundog’ pand berar erdikim:”Ey jon farzandlarim, hunar o’rganinglar, nedinki, mulk va molg’a e`timod yo’qdurud. Saim va zar hatar mahallidadur- yo o’g’ri barchasin birdin olur va yo hokim oz- oz olib yo’q etar. Ammo, hunar chashmai ravon va davlati bepayondurkim, agar hunarmand odam davlatdin tushsa, hech g’am va alam yo’qdir. Nedirkim, hunar oning zotida ulug’ va har yerdakim borsa, sohibi qadr bo’lur majlisning you’orisida o’lturur va hunarsiz kishi godoylik qilur va har joyg’akim borsa, beqadr va bee`tibor bo’lur”,-deydi. Sa`diy ilmu hunarga juda yuqori baho beradi. Shoir ilmu hunar o’rganish yo’lidahar qancha mashaqqatdan qochmaslik lozimligini uqtiradi. 

Sohib Qiron Amir Temur xam o`z xukumronligi davrida ilm ahillari, ustoz, mudarrislarga xurmat bilan qaraydi. Kishilarga mansab berishda xam ularning ilmlarining hisobga oladi. Ko`plab Ta`lim muassasasi, madrasa ochadi, ularga muallim va mudarrislar tayin etadi. O`zining ustozlarini juda qadrlaydi.

Alisher Navoiy ijodida ham ustoz –shogird odobi masalalariga keng o`rin beriladi. Uyoshlarga chuqur bilim berish uchun mudarris, ustoz va murabbiylarning o`zlari ham bilimli va tarbiyali bo`lishlari zarurligini o`qtiradi. Nodon, johil ustozlarni tanqid qilib, ular ma`limotli, o`qitish yo`llarini biladigan bo`lishlari zarur deydi. Masalan: “Mahbub ul – qulub” asarida Ta`lim muassasasidorlar haqida fikr yuritar ekan, ularning o`ta qattiqqo`l, johil va ta`magirliklari haqida:”Ta`lim muassasasi tutuvchi gunohsiz yosh bolalarni jafo qiluvchidir”,-deb yozadi. Shu bilan birga ustoz mehnatining og`irligini holisona baholaydi:”Uning ishi odam tugul, hato devning ham qo`lidan kelmaydi.Bir kuchli kishi bir yosh bolani saqlashga ojizlik qilar edi, u esa bir to`da bolagailm va adab o`rgatadi”,-deydi .Lekin shunisi ham borki, bolalar orasida fahmi, idroki ozlari bo`ladi. Ustoz bukabi xollarda yuzlab mashaqqat chekadi. Shu jihatdan olganda, bolalarda uning haqi ko`p, agar shogird ulg`aygach, podshohlik martabasiga erishsa ham,o`z ustoziga qullik qilsa arziydi. 

  Haq yo`lida kim senga bir harf o`qitmish ranj ila,

  Aylamak bo`lmas ado oning haqqin yuz ganj ila.
  Darhaqiqat, Alisher Navoiy ustozlarning hurmati qanchalik joyiga qo`yilsa, ularga bo`lgan talab ham shunchalik oshishi, ayniqsa madrasa mudarrislarining bilimli, fozil, dono, kamtar, ma`naviy pok bo`lishlari zarur ekanligi haqida, o`z asarlarida namunalar keltirgan.

Inson paydo bo`lgandan beri tarbiya jarayoni mavjud, tarbiya paydo bo`lgan vaqtdan buyon o`qituvchilik-pedagogik faoliyat uzluksiz davom etib kelmoqda. O`qituvchilik, tarbiyachilik kasbi barcha ijtimoiy tizimlarda sharafli va o`ta ma’suliyatli, qiyin va murakkab kasb hisoblangan.

Jamiyat, fan va madaniyatning rivojlanishi ta’lim va tarbiya ishlarining qay yo`sinda olib borilishiga bog`liqdir. Bu falsafiy aqida davlat ahamiyatiga ega bo`lgan ijtimoiy qonuniyat hisoblanadi. Davlatning buyuk kelajagi, albatta, yoshlarni chuqur bilimli va barkamol shaxs taqdiri bilan bog`liqligini unutmagan holda, ushbu muammoni mahoratli, bilimli pedagoglar faoliyatiga tayanib yechish mumkinligini unutmasligimiz lozim. O`qituvchi jamiyatning ijtimoiy topshirig`ini bajaradi, shunday ekan, barkamol avlodni har tomonlama yetuk tarbiyalashda o`qituvchi muayyan ijtimoiy, siyosiy, pedagogik va shaxsiy talablarga javob berishi lozim.

Pedagogik mahorat- bu o`quv jarayonining barcha shakllarini eng qulay va samarali holatda tashkil etish, ularni shaxs kamoloti maqsadlari tomon yo`naltirish, o`quvchilarda dunyoqarash, qobiliyatni shakllantirish, ularda jamiyat uchun zarur bo`lgan faoliyatga moyillik uyg`otishdir. 

Pedagogik faoliyatning o`ziga xosligi quyidagilarda namoyon bo`ladi.

1. Inson tabiatning jonsiz moddasi emas, balki o`zining alohida xususiyatlari, ro`y berayotgan voqealarning idrok qilishi va ularga o`zicha baho beradigan takrorlanmaydigan faol mavjudotdir. Psixologiyada ta’kidlanganidek, har bir shaxs takrorlanmasdir. U pedagogik jarayonning o`z maqsadi, ishtiyoqi va shaxsiy xulqqa ega bo`lgan ishtirokchisi hamdir.

2. Pedagog doimo o`sib-o`zgarib boradigan inson bilan ishlaydi. Ularga yondoshishda bir xil qolip, shakllanib qolgan xatti-harakatlardan foydalanish mumkin emas. Bu esa pedagogdan doimo ijodiy izlanib turishni talab qiladi.

3. O`quvchilarga pedagogdan tashqari, atrof muhit, ota-ona, boshqa fan o`qituvchilari, ommaviy axborot vositalari ijtimoiy hayot ham ta’sir etadi. Shuning uchun ham pedagog mehnati bir vaqtning o`zida jamiki ta’sirlarga va o`quvchilarning o`zida paydo bo`lgan fikrlarga tuzatishlar kiritib borishni nazarda tutadi.

O`quvchi shaxsiga doimo ijobiy-axloqiy ta’sir ko`rsata oladigan kishigina haqiqiy tarbiyachidir. Bunga erishish uchun pedagog o`zining axloqiy sifatlarini doimo takomillashtirib borishi zarur.

Ayrim pedagoglar kasbiy mahorat sirlarini egallash uchun, avvalo ta’lim-tarbiya metodlarini takomillashtirishga intiladilar. Bu tabiiy hol, chunki aynan metodlar yordamida pedagog o`z o`quvchilarini turli o`quv faoliyatiga jalb qiladi. Shu bilan birga o`quvchilarni bilim olishga qiziqtirishda o`qituvchi tomonidan tanlangan metodlar, usullar va topshiriqlardan boshqa sabablar ham ta’sir etadi. Pedagog faoliyatining muvaffaqiyatli kechishi uning shaxsi, xaraktari, o`quvchilar bilan muomalasiga ham ko`p jihatdan bog`liq bo`ladi. Odatda bularning ta’lim-tarbiya jarayoniga ta’siri ahamiyatsizdek tuyuladi. Ammo tajribali pedagog, uning xatti-harakati o`quvchilarga qanday ta’sir ko`rsatayotganligiga ahamiyat berib, unga kerakli tuzatishlar kiritib, takomillashtirib boradi. Shuning uchun ham pedagogik mahoratni o`qituvchi shaxsi sifatlarini majmui sifatida qaralib, uni o`qituvchi yuqori darajada psixologik-pedagogik tayyorgarlikka ega bo`lishi bilan bog`liq bo`lishini unutmaslik lozim.

Pedagogik mahorat yahlit tizim sifatida quyidagi tarkibiy qismlardan iborat bo`ladi:

- pedagog shaxsini insonparvarlik yo`nalishiga ega bo`lishi, uning qiziqishlari, qadriyat yo`nalishlari va ideallarining oliy maqsad-barkamol avlod tarbiyalab etishtirishga yo`naltirilganligi;

- mutaxassislik fanlari, o`qitish metodikasi, pedagogika-psixologiyadan mukammal bilimga ega bo`lish;

- pedagogik qobiliyatga ega bo`lish (muloqotga moyillik, ishchanlik, kelajakni tasavvur qila olish, kasbiy mustaqillik, sensor axborotlarni tezlik bilan anglash (yuzidan o`qib olish);

- pedagogik texnikani egallash, Ya`na o`z-o`zini boshqara olish, o`zaro ta’sir etish va hamkorlikda ishlashni uddalash.

Pedagogik mahorat o`ziga bolalar haqidagi, ularning psixologiyasi to`g`risidagi, Ta`lim muassasasi haqidagi, ta’lim-tarbiya jarayonlarini tashkil etish va uning mazmuni, metodlari haqidagi keng bilimlarni qamrab oladi. Bu bilimlar umumiy pedagogik madaniyatni tashkil etadi, o`qituvchi, tarbiyachi bu madaniyatni egallamasa, hech vaqt o`z ishining chinakam ustasi bo`la olmaydi, yomon, eski usuldan, bir qolipdagi tayyor andozalarni ishlatishdan nariga o`tmaydi.

Biroq, zamonaviy o`qituvchiga birgina umumiy madaniyatning o`zi kifoya qilmaydi-mahsus bilimlar va malakalar-bolalarni kuzatish, ularning o`sishdagi muhim narsalarni aniqlay olish, ularni rivojlantirish yo`llari va usullarini aniqlash, turli o`zaro ta’sirini chuqur tahlil qilish, pedagogik izlanishlar va yutuqlarni ilmiy jihatdan bir tizimga solish malakalari zarur bo`ladi.

